
DE VIA DOCTRINAE 

Instrumenta vero quibus utitur Aristoteles in declarandis istis sunt maneries disciplinae sicuti divisio,
diffinitio, exemplum et inductio ad manifestandum, autem aliqua non utimur demonstratione, sed aliqua
manerie disciplinae. Notamus tamen diffinitiones datas in hoc libro esse diffinitiones quid nominis, non autem
quid rei, declaravimus enim alibi (502) quod quando diffinitiones aliquae sunt datae in alia arte, vel in
principio artis, tunc illae diffinitiones non possunt esse quid rei, cum non perfecte intelligantur partes, et ideo
istae diffinitiones quamvis quid rei et verae diffinitiones esse poterint in metaphisica, hic autem tantum quid
nominis non autem quid rei, non enim logicus ut logicus substantiae naturam percipere poterit. 

Note

502) Averr., 1° Post., cap. 2°

